
Rezime: Atik sa a louvri ak yon remak jeneral sou enpotans lang kreydl la nan Résumé: Cet article débute par une remarque générale sur I'importance que devrait
anséyman anndan Ay/t/ Ligenyen touyon plngga pou fanmi ki genyen p/t/tﬁ ansanm avoirla /angue créole dans le domaine de I'enseignement en Haiti. On y trouve aussi
une mise en garde addressée aux parents et aux enseignants; lesquels sont portés a
traiter les filles différemment des garcons a la maison et dans les salles de classe. L'au-
teur de l'article a insisté sur la facon dont les sciences pourraient étre enseignées dans
le pays. Il propose aussi des modifications qui pourraient étre faites par le Ministére
edikasyon nasyonal dwe fé nan kourikoulom ki ap sévi pou anséyman lasyans, yon  de ['éducation dans le programme d'enseignement de cette discipline vitale pour le
matye ki esansyél nan devlopman peyi a. développement du pays.

ak pwofesé lekol ki kab genyen yon tandans trete elév gason yo yon fason diferan
parapo ak elév fi yo nan sal klas yo. Apresa, oté atik la tabli an pwofondé sou fason
pwofesé yo ta dwe anseye lasyans nan peyi a ansanm ak sou modifikasyon Ministé

YON PINGGA POU PARAN AK PWOFESE LEKOL kote li ap livre pen lenstriksyon bay chak grenn elev ki nan sal klas
li a, kit li fi, kit li gason, kit li genyen [ot oryantasyon seksyel. Gen
yon verite ki kle epi ki se an menm tan yon kle inivesel: «Konesans

S e vre, deplizanpli, fanmi ki gen pitit fi sispann sakrifye edikasyon
tankou manje fet pou separe yonn ak lot.»

pitit fi yo pou yo bay pitit gason yo plas pou yo kiltive tet yo. Sa
vle di, pitit gason yo jwenn posiblite pou yo devlope tout potansyel
yo, pandan fanmi an pa te janm kab konnen vre fos chak grenn pitit

yo genyen,pandan yo ap grandi kotakot ak yon pitit gason. NAN KI LANG LEKOL DWE FET NAN PEYI AYITI?

Se vre, depi nan finisman ane senkant yo, pou debouche sou ane  Premye prensip tout pwofese lekol dwe toujou sonje, se yon prensip
swasant yo, manman ak papa pitit te komanse fe tout efo yo pou ki di: Tout konesans tou nef fet pou li derape apati konesans ki te
yo te kreye oponite, sou plan ediksayon, pou pitit fi yo tou, yon la deja. Se apati sa yon moun deja konnen pou nou aprann li sa li
fason pou ak pitit fi yo, ni pitit gason yo grandi egal ego. Men, fakte ~ poko konnen. Nan sans sa a, premye levye transmisyon lakonesans
sosyal nasyonal kou entenasyonal, ki ap peze sou fi yo, repouse lan se lang ki sévi pou anseyan yo fe aprantisay la. Tout Ayisyen

medam yo nan pye nechel lavi a, poko pret pou yo disparet netale, ~ rantre lekol ak yon konesans yo komanse akimile depi nan vant
san kite tras. manman yo. Konesans lang kreyol la. Si nou baze nou sou premye

prensip nou ekri pi wo a, se apati konesans lang kreyol la, tout jenn
ayisyen deja metrize pandan yo ap antre lekol premye fwa nan
lavi yo, pou yo aprann tout sa yo ap genyen pou yo aprann nan
mete loup espesyal, yon fason pou yo rive reveye, detekte epi ali- premye moman yo antre lekol, epi pou yo kontinye aprantisay yo,
mante potansyel chak grenn elev fi nan sal klas yo, ak lide pou  depi genyen materyel ki disponib. Kote ki pa genyen, se responsa-
okenn moun pa tonbe nan deye kamyonet lakonesans. Se afos tout  plite pwofese a pou li prepare yo. Men, yo dwe jwenn motivasyon
pitit peyi a, fanm kou gason, varive jwenn tout sa kirevyenlidedwa  pou sa. Alaverite, si fondasyon ki sévi pou bati konesans yo mal
nan savwa, sosyete Ayiti avarive beneﬁsye talan chak grenn moun pati, konesans yo ap kontinye monte miwo miba, tet anba. Sila Yo,
ki ladan san konsiderasyon pou orijin sosyal, nivo fotin lafanmi ki gen plis abilite, va aprann byen vit nan kelkeswa kondisyon yo,
oubyen anko si moun lan se fi osnon gason. epi lezot yo va lage sa nan wout, oubyen anko yo va pachiman. Le
nou konnen dapre estatistik, sou 87 780 elev ki te enskri nan nan
premye ane apati ane 1960, se 1 028 ladan yo ki te rive pase baka-
loreya nan ane 1973, ( Pierre Michel Chéry). Nou dwe avwe, gen
Se panse moral sa a, pwoveb sa a, chak grenn pwofese dwe gade  yon gwo pwoblem nan sistem edikasyon nou an. Le nou sonje soti
vivan nan fondas lespri li chak fwa li mete pye li nan papot sal klas, 1973 rive jounen jodi a, se anpire sitiyasyon peyi a ap anpire, nou

Nan sans sa a, le nou abode difikilte ki genyen nan anseyman
lasyans sou te Ayiti, nou ap ankouraje pwofese lekol yo pou yo

Nan peyi nou, sou te Ayiti, pawol la di li akle :« Tout moun se moun,
pa gen moun pase moun.»

kab deja prevwa ap genyen mwens timoun toujou ki rive konplete
klas teminal yo nan ane akademik 2017- 2018 la.

KISA LASYANS YE?

Le nou louvri Diksyone kreyol Vilsen twazyem edisyon, Educa Vision
(2009), nou li: «Lasyans se ansanm konesans, rechech, ak solisyon
ki genyen sou yon koze, ki mande metod ak Teknik. [Se yon] fason
oganize pou moun rasanble enfomasyon. [Lasyans se] enfomasyon
ak konesans sistematik ki baze sou obsévasyon , sou etid epi sou
tes pou [moun] konprann nati ak prensip yon bagay [fenomen | ki
aletid.»(p. 458). Nan yon lot nivo sans, nan menm diksyone a, nou
liz«[Lasyans] se disiplin ki gen fizik, chimi, matematik, biyoloji, etid
late, nan pwogram lekol konsidere kom syans.» (p.458).

POUKISA NOU DWE ETIDYE LASYANS ?

Le nou ap pale sou anseyman lasyans, se pa senpman paske nou
vle oryante okenn aprenan pou yo vin syantifik oubyen anko, paske
nou vle devlope entere yon moun pou domen teknoloji. Se an
menm tan, paske lasyans anvayi nou nan tout sa nou ap fe. Se
prezans lasyans nan lavi chak jou nou, ki pral sevi motivasyon pou
elev nou yo. Se sa ki pral pemet yo konprann epi dekouvri swadizan
miste ki ta vle ekziste nan manifestasyon fenomen natirel kou:
fomasyon nyaj, fomasyon lakansyel - ki pa gen okenn bonet pou
bay okenn moun riches - rezon ki fe syel la paret ble, fomasyon
zekle, yo tout se yon seri manifestasyon natirel lezom rive etidye
depi kek tan. Etidye lasyans ap pemét elev yo konprann tranble-
mann te se yon manifestasyon natirel ki pa yon chatiman okenn fos
espirityel voye pou detwi moun sou te Ayiti, oubyen peyi a, paske
zanset yo te sevi ak konesans yo te genyen pou yo te batay pou
lendepandans peyi a, oubyen paske Ayisyen sevi lwa.

Anseéyman lasyans gen yon kokennchenn wol pou li jwe nan
konesans nou dwe genyen sou anviwonnman, kote nou ap viv la,
oubyen nan yon seri aktivite lezom ap antreprann sou late ansanm
ak nan fason noumenm moun, nou konekte yonn ak lot, ki lakoz
yon maladi kab soti byen Iwen pou li vin teri sou te kote nou ap
viv la. Lasyans gen materyel pou etidye tout sa. Konsa, nou kab di:
lasyans pa maji ni miste. Pou elev yo rive anrasine prensip lasyans
ki kle nan lavi moun, lasyans pa kab senpman ap fet apati memo-
rizasyon konsep kle yo, oubyen memorizasyon vokabile mo teknik.
Si anseyman an rete kole nan nivo lamemwa sel grenn, elev pa pe
janm rive entegre li nan lavi yo. Ni tou, yo pa pe janm kab ale pi
Iwen nan apwofondi konesans yo, jouk pou yo rive sevi ak tout
materyel ki nan anviwonnman natirel yo, ak lide pou yo amelyore
kondisyon lavi yo ansanm ak lavi moun ki ap viv nan kominote
yo a. Pi plis toujou, pou yo ta rive devlope yon konpotman ki pral
demontre, yomenm tou, yo responsab chanjman pozitif oubyen
negatif ki genyen nan anviwonnman kote yo ap viv la. Se revey
konsyans sa a, ki pral devlope kreyativite elev yo jouk pou yo jwenn
yon mwayen pou yo devlope yon solisyon syantifik pou pwoblem
ki nan anviwonnman yo.

Nou dwe toujou sonje, se pa paske elev la we yon demonstrasyon
ki fe li kab konprann li, ni tou, se pa pawol pwofese a osnon pawol

ki ekri nan liv yo, ki ap ase pou reveye kiryozite elev yo oubyen
alimante kreyativite yo. Pou elev yo metrize konsep syantifik yo, fok
yo rive manyen materyel yo, sevi ak materyel yo, epi viv eksperyans
lan yon fason pou yo konekte fizikman epi entelektyelman ak eks-
perimantasyon an. Elev yo pa dwe ap sevi ak materyel ki nan men
yo tankou yon reset kuizin. Sa vle di, melanje tout sa ki nan men yo
san konprann wol chak engredyan, senpman ak lide, yo pral genyen
yon pwodui final, tankou se yon manje yo pral manje. Aprantisay la
dwe ale pi Iwen toujou pase sa. Elev yo dwe konnen pou ki rezon
yo ap fe eksperyans lan. Kisa fe yon eksperyans ka itil yo? Kisa yo
ap cheche konnen? Le yo rive genyen repons pou kesyon sa yo,
kiryozite yo pral devlope pi plis toujou nan pwen pou yo poze lot
kesyon apati repons yo fin jwenn yo.

Nan chimi parekzanp, enpotans yon eksperyans, pa chita senpman
nan konnen ki kalite pwodui elev la pral melanje, ni nan fason i pral
melanje yo a, oubyen anko nan fason li pral suiv metod syantifik la.
Tout sa enpotan, se vre, men sa ki esansyel la se konnen vre rezon
ki fe li ap fe eksperyans lan. Le sa a, elev la pa pral aji tankou yon
robo, ki ap melange pwodui chimik. Li ap vin yon akte ki ap poze
pwoblem, konekte repons li jwenn yo ak reyalite lavi chak jou [i,
jiskaske li rive konprann sou ki sa envestigasyon an ka debouche
nan lapratik. Se sa ki pral pemet elev la mete nanm li, tout pasyon [i,
epi pasyans li nan envestigasyon syantifik, li ap antreprann nan klas
la. Konsa, envestigasyon syantifik pa pe vini senpman yon moman
pou detant, ni pou elev la jwe ak materyel ki nan men li yo. Envesti-
gasyon an ap vini yon aprantisay pou elev la amelyore ekzistans pa
li, ansanm ak ekzistans sila yo ki ap viv nan menm kondisyon ak |i.

Se nan moman sa a tou, demach syantifik la pral genyen vre vale
li pou elev la.

Okenn envestigasyon syantifik pa dwe fet nan yon klas san li pa
suiv etap sa yo nan lod:

Cheche konnen (Konesans) # Idantifye yon pwoblem =
Fé yon ipotez (predi sa ki kab rive anvan ou fé eksperyans
lan) ® Kreye etap pou ou fé eksperyans lan » Fe eksperyans
lan ® Oganize done yo ® Fé sentéz done yo ® Fé yon konklizyon
(sa kab yon model, yon teyori...) ® Fé yon eksperyans pi pouse
=» Modifye konklizyon an # Fe yon lot ipotez

KI JAN POU NOU ANSEYE LASYANS AK EFIKASITE

Pou yon pwofese syans rive fe yon bon travay nan klas li, li dwe
itilize estrateji ki efikas tankou: Fe timoun lan sevi ak materyel syan-
tifik yo pou yo obseve epi fe dekouvet.

Timoun lan dwe genyen bon jan abilite nan li epi konprann sa li fin
liyo.Nan sans sa a, dwe gen travay ki fet pou devlope abilte timoun
lan nan domen lekti ak konpreyansyon teks syantifik yo. Pwofese
syans lan dwe ankouraraje elev yo eksplike rezilta yo jwenn le yo
fin fe yon envestigasyon. Se sa ki pral pemet elev yo prepare kon-
klizyon yon envestigasyon syantifik korekteman. Nan yon peyi
kou Ayiti, pwofese yo dwe eseye sevi ak materyel yo genyen nan
peyi a menm. Pwofese yo dwe devlope sans kreyativite yo pou yo
dekouvri sa ki genyen nan espas kote yo ye a, epi sevi ak yo kom
materyel pou yo fe envestigasyon syantifik nan klas yo.

Kom sijesyon, nou ap ankouraje pwofese yo konsilte yon sit entenet
ki rele «<Khan Academy on Science». Ladan yo va jwenn kek ekzanp
sou fason yo kab sevi ak materyel lokal pou yo anseye branch
lasyans kou: fizik, chimi, biyoloji, astwonomi. Enfomasyon ki paret
sou sit sa a ekri nan lang angle. Nou kab ankouraje timoun yo li
Ansiklopedi Lasyans ak Educa Vision. Se yon Ansiklopedi an kreyol
ki genyen 9 volim. Se Educa Vision ki pibliye li. Kalite lekti pesonel
sa a ka sevi bouste nan yon premye etap pou yo konprannn epi
apresye pwogre lasyans.

Yon anseyan efikas se yon anseyan ki sevi avek pratik diferan chak
fwa sa nesese pou li motive elev li yo aprann.

Pou yon anseyman fet avek efikasite, genyen plizye prensip osnon
metod anseyman pwofese a dwe respekte. Men de (2) ladan yo:
anseéyman an dwe mache ak reyalite lavi elév yo. Nan sans sa a,
Leta gen yon travay pou li fé nan pwogram syans, pwofese yo ap
itilize anndan lekol nan peyi a. Pwogram syans lan dwe koresponn
ak reyalite lavi nan kominote, kote lekol la tabli a. Pwofese yo kab
rankontre ansanm (tab won, semine, konferans), epi deside an ekip,
apati diferan pwobleém ki genyen nan yon kominote, kiles pami
pwoblem sa yo ki ta kab rantre nan pwogram syans Ministe edi-
kasyon an tabli pou anseye lasyans nan peyi a. Ekzanp, nou genyen
tranblemann te kom reyalite lavi moun sou te Ayiti, pwoblem fatra
(tout kalite) nan peyi a, pwoblem dlo potab, pwoblém salte ki nan
le a, eksetera. Tout se pwoblem ki konekte ak reyalite lavi elev yo, ki
ka ankouraje yo suiv kou syans yo epi fe eksperyans nan laboratwa,
apati sa yo sévi nan rejyon an, ki kab ede yo konprann pi byen, ki
kote pwoblem sa yo soti, epi nan ki fason yomenm, nan kominote
kote yo ap viv la, yo kab rezoud yo. Lekol dwe fet an fonksyon
bezwen yon peyi, yon vil, yon kominote. Le pwogram yo prepare
dapre bezwen peyi a, elev la ap rete konekte ak lakonesans ki ap
simaye nan klas la, paske konesans li ap akimile a, se konesans ki
pral itil li pesonelman, ki kab itil fanmi li, epi ot moun ki nan komi-
note kote li ap viv la.

KONKLIZYON

Vre pwoblem anseyman lasyans nan peyi a pa chita senpman sou
metod pwofese yo ap itilize, oubyen sou teknik anseyman yo, pwo-
blem yo chita tou sou kalite pwogram Leta mete disponib pou lekol
yo. Tout sa ki ap fet nan yon klas dwe reflete milye timoun lan ap
viv ladan an.

Si se liv pepe, pwogram prete, ki ap antre anndan lekol nou yo ak
reyalite lavi nan peyi etranje, nou poko pret, pou nou rive devlope
pasyon elev nou yo pou lasyans. Kidonk, pou nou komanse genyen
yon pi bon anséyman lasyans nan peyi a, Leta dwe komanse chanje
pwogram ministe edikasyon an epi lang anseyman an. Liv yo dwe
koresponn ak bezwen peyi a, pi plis toujou, Leta dwe peye ekspe
pou yo devlope materyel natif natal. Sosyete sivil la ap toujou la pou
li kore Leta, men Leta se premye enstans ki dwe pran responsablite
li nan anséyman lasyans nan peyi a. Q

Michel-Ange Hyppolite (Kaptenn Koukouwouj)
Vis Prezidan Biwo Santral Sosyete Koukouy
Manm Akademi Kreyol Ayisyen an

